
					এই পাতাটির মুদ্রণ সংশোধন করা প্রয়োজন। 
eKe · · আর্য্যাবর্ত্ত । ७भू बर्थ-8म ज९थीं ।
আক্রান্ত হইয়া পড়ে। সোত স্থান কি প্রকারে আমাদের শরীরের অপকার করে, তাহা এই প্রবন্ধের শেষার্কে সবিস্তারে বর্ণিত হইবে। পূর্বেই আমরা বলিয়াছি যে, সোত স্থানগুলিকে শুষ্ক করিতে হইলে, সেগুলি যাহাতে প্রচুর মাত্রায় আলোক ও বাতাস পায়, তাহার ব্যবস্থা করিতে হইবে। বাটী, প্রাচীর ও উদ্ভিদসকল কোন স্থানে সমকরূপ আলো ও বায়ু প্রাপ্তির পক্ষে বিপক্ষতা করিয়া থাকে। বৃক্ষাদিজনিত অসুবিধা লোক ইচ্ছা করিলে সহজেই দুর করিতে পারে। কিন্তু কোনও পল্পীর বাড়ী ঘরের গুরুতর রকম পরিবর্তন অত সহজে হইতে পারে না। এ বিষয়ের কতক পরিবর্তন, লোককে বুঝাইতে পারিলে এখনই হইতে পারে। অন্ততঃ যাহারা নূতন বাড়ীঘর প্রস্তুত করিবে, তাহারা যাহাতে নূতন মতে চলে, তাহার চেষ্টা হওয়া উচিৎ। উঠান ও পথগুলিকে আর এক উপায়ে শুষ্ক করা যাইতে পারে-উহাদের উপর মাটী ফেলিয়া উহাদের উচ্চতা বৃদ্ধি করিয়া। আমাদের বাটীর উঠান প্রভৃতি প্রতি বৎসর একটু একটু করিয়া ক্ষইয়া যাইতেছে, প্রতি বার বৃষ্টির সময় জলের ফোটাগুলি আমাদের উঠান খুড়িয়া পুষ্করিণী নদী প্রভৃতিতে লইয়া ফেলিতেছে। তাহাতে নিম্ন স্থানগুলি উচ্চ হইলেও উচ্চ স্থানগুলি নিন্ম হইয়া বাইতেছে। পঞ্চাশ অথবা একশত বৎসরের মধ্যে আমাদের উঠানগুলি যে ঠিক কতকটা নীচু হইয়াছে তাহা সঠিক বলা যায় না ; কিন্তু উহা যে কোন কোন ক্ষেত্রে এক ফুটেরও অধিক হইয়াছে তাহ সহজেই বুঝান যাইবে। যে কোন পল্লীগ্রামের পুরাতন বৃক্ষ পর্য্যবেক্ষণ করিলে উহার তলদেশে অনেক শিকড় মৃত্তিকার উপরে জাগিয়াছে দেখা যাইবে । আমি কোন কোন স্থলে এই শিকড় দুই ফুট পর্য্যন্ত উচ্চ হইয়া উঠিয়াছে, তাহা দেখিয়াছি ; ঐ সকল শিকড় যে আদৌ মৃত্তিকার দ্বারা আবৃত ছিল, তদ্বিষয়ে সন্দেহ নাই । কাল-ৰ ক্রমে সেই সকল মৃত্তিকা বৃষ্টির দ্বারা ধৌত হইয়া পড়াতে শিকড় কোন স্থানে কতটা জাগিয়াছে তাহ এবং ঐ সকল বৃক্ষের বয়স নির্ণয় করিতে পারিলে বঙ্গদেশের কোন স্থানের জমী কতটা থুইয়া গিয়াছে এবং কোন প্রকৃতির জমীই বা কতটা ধুইয়া যায়, তাহা নির্ণয় করিয়া অনেক নূতন তথ্য অবগত হওয়া যাইতে পারে। এক্ষণে বুঝা যাইতেছে যে, যে বসত বাটী এক শত বা পঞ্চাশ বৎসর পুর্বে বেশ স্বাস্থ্যকর ছিল, তাহাঁ বর্ত্তমান সময়ে উহার উঠান নামিয়া যাওয়ার দরুণ, অন্য কোন কারণ ব্যতিরেকেও সোতা ও অস্বাস্থ্যকর হইবে। অতএব প্রত্যেক, গৃহস্থের কর্ত্তব্য, অন্য স্থান হইতে মাটী আনয়ন

		 এই পাতা শেষ সম্পাদিত হয়েছে ১৬:০২টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

